
Мектепалды даярлық қысқа мерзімді курстарын карантин жағдайында қашықтық тәртібінде ұйымдастыру бойынша әдістемелік ұсынымдар
Әрбір бала үшін мектепке дейінгі балалық шақтан мектепке көшу кезеңі өте күрделі кезең болып табылады. Мектепке дейінгі ұйымдар мен мектепалды даярлық сыныптарына бармаған балалар үшін бұл кезең айтарлықтай күрделі, себебі мектепке жеке және зияткерлік дайындықтың жеткіліксіздігіне байланысты.
Қазақстан Республикасында білім беруді және ғылымды дамытудың 2020-2025 жылдарға арналған мемлекеттік бағдарламасын іске асыру жөніндегі іс-шаралар жоспарында жазғы айларда мектепалды даярлықты күшейту міндеті қойылды.

Мектепалды даярлық қысқа мерзімді курстарын ағымдағы оқу жылында 1 сыныпқа баратын балалар үшін ұйымдастыру ұсынылады. 
Әдістемелік ұсынымдардың мақсаты 1 сыныпқа баратын балалардың бастапқы мүмкіндіктерін теңестіру болып табылады.

Міндеттері: 

Балалардың мектепте оқуы үшін зияткерлік, мотивациялық, эмоционалды-жігерлік дайындығына ықпал ететін біліктер мен дағдыларды:

- сөйлеуін;

- математикалық әрекет негіздерін;

- ұсақ қол моторикасын дамыту.
Когнитивті және әлеуметтік дағдыларды дамыту.
Баланың мектепте оқуға оң көзқарасын қалыптастыру.
Күтілетін нәтижелер:

мектепте оқуға қажетті базалық іскерліктерді меңгереді;

қоршаған заттық әлем, табиғи және әлеуметтік орта туралы білімдері молаяды.
Қашықтан оқуды ұйымдастыру бойынша ұсынымдар.
Оқыту мерзімі - 2 апта.. 
6 жастағы балалармен жұмысты ұйымдастыру тәртібі:

топтар 1-сыныпқа баратын балалардан құрылады;

жұмыс тәртібі - аптасына бес күн;

сабақтың ұзақтығы - 15 минутқа дейін.  

Сабақтардың саны - 1. 
Бір аптадағы қашықтан оқыту сабақтарының үлгілік кестесі: 

«Сауат ашу негіздері» - 2 сағат;

«Қолды жазуға дайындау» - 1 сағат;
«Математика негіздері» - 1сағат;

«Сөйлеуді дамыту» - 1 сағат.
Білім беру процесіндегі кіріктірілген тәсіл.
Педагогикалық процесс «Денсаулық», «Қатынас», «Таным», «Шығармашылық» және «Әлеумет» білім беру салаларын кіріктіру мен қызмет түрлерінің кезектестігіне құрылады. Бұл бастамашылықтың, шығармашылықтың, ақыл-ой қабілеттерінің, танымдық процестердің дамуына, балаларда әлемнің тұтас бейнесін қалыптастыруға ықпал етеді. 
Бейнесабақтарды ұйымдастыру.
Қашықтан оқытуды жүзеге асырудың негізгі құралдары: Skype, Zoom.ru платформалары, электрондық пошта, білім беру ұйымының сайты, YouTube, Instаgram және тәрбиеленушілердің ата-анасы (заңды өкілі) үшін қолжетімділікті қамтамасыз етуге мүмкіндік беретін басқа да бағдарламалық құралдар.
Сабақ синхронды форматта өткізіледі яғни заманауи мүмкіндіктерді (Zoom, Skype, Facebook және т.б.) пайдалана отырып, педагогтің ата-аналармен және тәрбиеленушілермен нақты бір уақытта тікелей байланыста (стриминг) болуын көздейді. Тәрбиеші стриминг арқылы сабақтың белгілі бір бөлігін бөліп көрсете алады, ал сабақтың қалған бөлігін бейсинхронды форматта өткізе алады (ата-аналар өздеріне ыңғайлы уақытта балаларымен музыкамен, сурет салумен, мүсіндеумен қосымша айналысады, қоршаған ортамен танысу үшін виртуалды саяхат жасауға болады, дене шынықтыру жаттығуларын орындайды және басқа әрекет түрлерімен айналысады, әлеуметтік желілер арқылы мектепалды даярлық бойынша педагогтердің консультациясын алады, «Мектепке дейінгі балалық шақ» репсубликалық орталығының сайтында http://rc-dd.kz/sites/rc-dd.kz/uploads/docs/posobiya/mp_rus.pdf сілтемесі бойынша орналасқан ұсынымдармен тансуына болады.
Стриминг тәртібінде сабақтарды ұйымдастырудың алгоритмі:

- өз құрылғысына әлеуметтік желінің қол жетімді қосымшасын жүктеу; 
- қосымша құралдардың (микрофон, бейне, экранды көрсету және т.б.) жұмысын тексеру;
- сабақтың алдында 10-15 минут бұрын платформаға қосылуды тексеру; 
- тіркелу үшін өзінің тегі мен атын пайдалану.

Бейнематериал келесі тәртіпте құрылады:

- сабақтың тақырыбына сәйкес нақты жоспар әзірленеді;
- сабаққа қажетті дидактикалық құралдар алдын ала дайындалуы тиіс;

- тақырыптың мәні мен маңызын ашатын сабақ барысы әзірленеді;
- педагогтің бейнежазбадағы дауысы баламен тікелей қарым-қатынаста болғандай әсерде болуы тиіс;

- педагог сөйлеу мәдениетіне және екпініне, интонациясына ерекше назар аудару керек;
- педагог камера мен микрофонды шебер пайдалануы керек;

- бейнесабақ соңында тәрбиеленушілермен кері байланысқа назар аудару қажет.

Сабақ  уақытында: 
- бөгде дыбыстардың болмауын қамтамасыз ету; 
- микрофонның жұмыс істеуін қадағалау (қажет болған жағдайда ғана қосу); 
- бейненің көрінуін бақылау; 
- платформа құралдарын дұрыс қолдану (қажет кезде ата-анаға хабарлама жазу) қажет.
Бейнематериал:

- балалардың танымын кеңейтуге, шығармашылық әлеуетін оятуға, білім алуға қызығушылықты арттыруға;

- мектепте оқу үшін қажетті дағдыларды (жауапкершілік, зейінділік, дербестік, ынта) жетілдіруге ықпал етуі тиіс.
Бейнесабақтардың үлгілік құрылымы:
1. Тақырыпқа ену – 2 мин.
2. Педагогтің жаңа оқу материалын түсіндіруі – 5 мин.

3. Дене шынықтыру үзілісі – 1 мин.

4. Бекіту үшін 2-3 тапсырма – 5 мин.
5. Қорытындылау – 2 мин.

6. Ата-аналармен кері байланыс.
Педагог:

- бейнесабақтың жоспарын әдіскермен келіседі;
- бейнесабақтарды қашықтықтан оқытудың бекітілген кестесіне сәйкес өткізеді; 
- қашықтықтан оқыту нәтижелерін ескере отырып, үнемі бейнесабақ конспектілеріне түзету жұмыстарын жүргізеді;
- бейнесабақтардың кестесі және басқа ақпарат орналастырылатын әлеуметтік желілерде (WhatsApp, Instagram, ВКонтакте, Telegram және басқалары) топтар құрады;
- ата-аналар үшін жеке консультациялар өткізеді;
- баланың тапсырмаларды орындауы туралы хабардар болу,  бейнесабақты қабылдауы туралы барлық мәселелерді нақтылау үшін ата-аналармен кері байланыс орнатады.
Тәрбиеленушілердің ата-аналары (заңды өкілдері):
- сабақ кестесімен, қашықтан оқытуды өткізу тәртібімен танысады; 
- әлеуметтік байланыс арқылы педагогтермен күнделікті байланыста болады (WhatsApp, Instagram, ВКонтакте, Telegram және басқалары);
- қашықтан оқыту үшін балаларға жағдай жасайды, баланың дамуын бақылауды жүзеге асырады. 

Қосымша

Мектепалды даярлық қысқа мерзімді курстарының 
үлгілік жұмыс жоспары
Оқыту мерзімі – 2 апта. 

Күнделікті өткізілетін сабақ саны – 1 сағ.
Бейнесабақтың ұзақтығы – 15 минутқа дейін. 
	№
	Білім беру саласы
	Сабақ
	Апталық оқу жүктемесі (сағат)
	2 аптаға арналған оқу жүктемесінің жалпы көлемі (сағат)

	1
	Қатынас
	Сөйлеуді дамыту
	1
	2

	
	
	Сауат ашу негіздері
	2
	4

	
	
	Қолды жазуға дайындау
	1
	2

	2
	Таным
	Математика негіздері
	1
	2

	
	Барлығы
	5
	10


«Қатынас» білім беру саласы 

Мақсаты: байланыстырып сөйлеуді, тілдің лексикалық, дыбыстық қырларын дамыту, дыбыстарды дұрыс айтуды бекіту, жазудың гигиеналық ережелерімен таныстыру, қолдың ұсақ моторикасын дамыту. 
1. Сөйлеуді дамыту

Міндеттері: балаларға арналған көркем әдебиет шығармаларымен таныстыру арқылы ауызша байланыстырып сөйлеуді дамыту, мәнерлеп оқу және мазмұндау біліктері мен дағдыларын, сөйлесу әдебін қалыптастыру, сөздік қорды байыту. 

Күнтізбелік - тақырыптық жоспар 

	№

р/с
	Мазмұны
	Сағат саны

	1
	Сурет бойынша әңгіме құрастыру
	0,5

	2
	Иллюстрацияларға сүйеніп, ертегіні оқу және мазмұндау 
	0,5

	3
	Берілген тақырыпқа сюжетті әңгіме құрастыру 
	0,5

	4
	Өлеңдер жаттау
	0,5

	
	Барлығы
	2


2. Сауат ашу негіздері
Міндеттері: дыбыс, буын, сөз, сөйлем туралы түсініктерін қалыптастыру; сөздерге дыбыстық талдау жасай білуге үйрету, дыбыстарды дұрыс айтуды дамыту (дыбыстарды дұрыс, анық айту, сөздерден дыбыстарды бөлу, нақты бір дыбысы бар сөздерді табу, сөздегі дыбыстың орнын анықтау).

Күнтізбелік - тақырыптық жоспар 

	№

р/с 
	Мазмұны
	Сағат саны

	1
	«Дыбыс», «буын» түсініктерімен таныстыру
	0,5

	2
	«Сөз», «сөйлем» түсініктерімен таныстыру
	0,5

	3
	Сөздерді буынға бөлу
	0,5

	4
	Дауысты дыбыстармен таныстыру 
	1

	5
	Дауыссыз дыбыстармен таныстыру 
	1

	6
	Сөздерге дыбыстық талдау жасау
	0,5

	
	Барлығы
	4


3. Қолды жазуға дайындау
Міндеттері: баланы үстел басына отырғызудың гигиеналық талаптарымен, қолдың қалыптарымен таныстыру, қағаз бетінде бағдарлау дағдыларын қалыптастыру, қолдың ұсақ моторикасын, көзбен өлшеуді  дамыту.    
Күнтізбелік - тақырыптық жоспар 

	№

р/с 
	Мазмұны
	Сағат саны

	1
	Суреттердің және заттардың ішін бояу, суреттің жетіспейтін бөліктерін салу және т.б. 
	0,5

	2
	Түрлі формадағы сәндік өрнектерді салу 
	0,5

	3
	Көлденең, тік және ирек сызықтармен штрихтау 
	0,5

	4
	Заттардың, әріптердің бейнелерін басып жүргізу
	0,5

	
	Барлығы
	2


«Таным» білім беру саласы

Мақсаты: коммуникативтік-танымдық қабілеттерін, математикалық және логикалық ойлауды қалыптастыру.

1. Математика  негіздері
Міндеттері: қарапайым математикалық түсініктерді қалыптастыру,  таным процестерін дамыту (зейін, есте сақтау, қабылдау, қиял), ақыл-ой әрекеті тәсілдерін үйрету (талдау, салыстыру, жалпылау).
Күнтізбелік-тақырыптық жоспар
	№

р/с 
	Мазмұны
	Сағат саны 

	1
	1 және 2 сандарымен таныстыру.
1 және 2 сандарын салыстыру.
5 көлемінде ауызша санау.
Заттардың саны мен оны санаудың арақатынасы. Заттардың қасиеттері. Оң, сол қол.
	0,5

	2
	3 және 4 сандарымен таныстыру.
3 және 4 сандарының пайда болуымен таныстыру. 

Жазықтықты бағдарлау.
	0,5

	3
	5 және 6 сандарымен таныстыру. 

5 және 6 сандарының пайда болуымен таныстыру. 

Екі жиын арасындағы қатынасты орнату: «артық», «кем», «тең». 

Кеңістік ұғымдарын қалыптастыру (астында, үстінде, арасында).
	0,5

	4
	7 және 8 сандарымен таныстыру. 

7 және 8 сандарының пайда болуымен таныстыру. 

Сандық қатармен таныстыру.
10 көлеміндегі сандарды аталған санға дейін және одан кейін орналасқан сандарды атай білу.
	0,5

	
	Барлығы
	2


